
Macedonian 
Што се случува
Општината не е сопственик на пазарот и Општината нема никаква службена улога во одлучувањето за новите градежни правила за областа на пазарот Престон Маркет, туку за тоа е надлежна државната влада, односно Викторискиот орган за градежно планирање (Victorian Planning Authority - VPA).
Целите што ги има Општината во врска со областа на пазарот Престон Маркет се јасно изнесени во нашиот извештај „Срцето на Престон“ што беше изработен врз основа на претходно советување со заедницата.
[bookmark: _GoBack]Од средината на јуни до средината на јули 2021 г., Викторискиот орган за градежно планирање се советуваше со јавноста за предложените градежни прописи за идното градежно развивање на пазарот Престон Маркет и неговата околина.
Општината ги разгледа нацрт-градежните правила на Викторискиот орган за градежно планирање, ги спореди со своите цели и сериозно е загрижена за иднината на пазарот и за неговата околина. Еве некои од работите што нѐ загрижуваат:
· Постои можност 80% од пазарот да бидат урнати
· Слабо се заштитени културно-историските вредности на пазарот
· Не се заштитени општествените и културните функции на пазарот
· Не е заштитено тековното користење на пазарот
· На сегашните трговци од пазарот не им се гарантира дека во иднина ќе може да останат на пазарот
· Целата околина ќе биде изградена премногу густо за тој простор и ќе има премногу нови жители и возила.
Општината ги изнесе своите загрижености во претставка до Викторискиот орган за градежно планирање, а претставката може да ја видите на Интернет на https://www.yoursaydarebin.com.au/PrestonMarket 

Што содржи претставката на Општината 
Некои од главните работи што ги бара Општината се:
· Да се задржи пазарот на неговото сегашно место во рамките на просторот
· Да се осигури дека пазарот ќе може тековно да се користи како место каде што може да се купи евтина свежа и разновидна храна што ја користи заедницата во северното градско подрачје
· Да се заштитат сегашните трговци така што ќе можат да продолжат да работат во текот на градежните зафати и во иднина
· Да се намали предложената густина на живеалиштата и дозволената височина на градбите на тој простор. 



Кои се следните чекори во постапката
Советувањето со Викторискиот орган за градежно планирање сега е завршено, а тие ќе ги разгледаат претставките и ќе одлучат дали ќе бидат направени некакви промени во нивните нацрт-градежни правила. Потоа Викторискиот орган за градежно планирање може да одлучи нерешените претставки да ги испрати до Постојаниот советодавен одбор (Standing Advisory Committee) кој е составен од стручњаци и пред кој заедницата може да ги изнесе своите мислења како пред независно тело. Сослушувањето пред Постојаниот советодавен одбор веројатно ќе се одржи на почетокот на ноември 2021 г.
Општината сака Викторискиот орган за градежно планирање да ги разгледа работите што нѐ загрижуваат и значително да ги измени предложените градежни правила. Општината исто така сака потоа Викторискиот орган за градежно планирање повторно да се советува со заедницата пред конечно да ги усвои градежните правила.
Уште може да се потпишете на петицијата на општина Даребин за заштита на пазарот Престон Маркет ако кликнете овде, а исто така може да им пишете и на министерот и на локалниот претставник во Парламентот за да ги изразите вашите загрижености ако кликнете овде.
Ве молиме стапете директно во контакт со Викторискиот орган за градежно планирање (https://engage.vic.gov.au/preston-market-precinct ) ако имате какви и да било прашања во врска со следните чекори во нивната постапка.
Општината и натаму ќе продолжи да се зазема за заедницата, а ако сакате повеќе информации, може да ни се јавите:
Повеќејазична телефонска линија: 03 8470 8470

